Nafarroako Parlamentuko Mahaiak, 2016ko otsailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Isabel Aramburu Bergua andreak aurkeztutako galdera, baliabide ekonomikorik gabeko pertsonei laguntze aldera Nafarroako Gobernuak eta Iberdrolak sinatutako hitzarmenari eta Gobernuak aurreikusitako jarduketei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko otsailaren 1ean

Lehendakaria: Ainhoa Aznárez Igarza

GALDERAREN TESTUA

Geroa Bai parlamentu-taldeko foru parlamentari Isabel Aranburu andreak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak Osoko Bilkuran ahoz erantzun dezan: 

Jakin dugunez, Nafarroako Gobernuak eta Iberdrolak lankidetza hitzarmen bat sinatu dute, baliabide ekonomikorik gabeko pertsonei argindar eta gas hornidura bermatze aldera, kasuko fakturak ordaindu ahal izan ditzaten. 

Gauzak horrela: 

– Zertan gauzatzen da Nafarroako Gobernuak eta Iberdrolak baliabiderik gabeko pertsonei laguntze aldera sinatutako hitzarmena? 

– Gobernuak zer jarduketa aurreikusten du pobrezia energetikoaren arazoa dela-eta? 

Iruñean, 2016ko urtarrilaren 25ean 

Foru parlamentaria: Isabel Aramburu Bergua

